Strandhögg

Landsbyggðaráðstefna Sagnfræðingafélags Íslands og Félags Þjóðfræðinga í samvinnu við ReykjavíkurAkademíuna og Þjóðfræðistofu 

Ströndum 12.-14. júní 2009 

Dagskrá

Föstudagurinn 12. júní

17:00 
Lagt af stað frá Reykjavík. Matthías Lýðsson leiðsegir um Strandabyggð.

20:00 
Móttaka og grill á Sauðfjársetrinu við Steingrímsfjörð.



Kristinn Schram forstöðumaður Þjóðfræðistofu og Arnar S. Jónsson framkvæmdastjóri Sauðfjársetursins bjóða fólk velkomið.



Viðar Hreinsson bókmenntafræðingur flytur hugvekjuna Krossfesting og upprisa sauðkindarinnar.


Sauðfjársetrið opið 

 
Ferðir á gisitistaði kl. 23.30 



Sýningar og öldurhús á Hólmavík og Drangsnesi  (sjá Áhugaverða tengla).



Gist í Steingrímsfirði (Kirkjuból-Hólmavík-Drangsnes)

 

Laugardagurinn 13. júní

09:00 Lagt af stað úr Steingrímsfirði. Magnús Rafnsson leiðsegir um Kaldrananeshrepp.


Áfangar:


Selkollusteinn á Bassastaðahálsi - Gunnvör Karlsdóttir íslenskufræðingur heldur erindið Skilaboð Selkollu.


Klúka - Davíð Ólafsson sagnfræðingur talar um handritamenningu í Bjarnarfirði í erindinu Heimssýn af hlaðinu á Klúku.


Eyjar, fornleifauppgröftur – Magnús Rafnsson sagnfræðingur talar um Hvalveiðar útlendinga á Ströndum á 17. öld.


Rakel Valgeirsdóttir leiðsegir um Árneshrepp. 


Djúpavík - Hádegisverður undir skemmtilestri Guðbrands Benediktssonar sagnfræðings. Sýningar í gömlu síldarverksmiðjunni skoðaðar (sjá Áhugaverða tengla). 


Gjögur - Sigurður Gylfi Magnússon sagnfræðingur flytur fyrirlesturinn: Óvænt endalok. Einsögurannsóknir á Ströndum.


Stóra Ávík - Viðar Hreinsson bókmenntafræðingur fjallar stuttlega um Jón lærða þar sem hann bjó. Gengið að Kistunni. 


Kistan í Trékyllisvík - Sigurður Gylfi Magnússon flytur erindi Más Jónssonar sagnfræðings Hvar var þremur körlum í eldinn kastað haustið 1654?


Kört - Rakel Valgeirsdóttir þjóðfræðingur heldur erindið Álagablettir í Árneshreppi.


Minja- og handverkshúsið skoðað. 


Krossneslaug í Norðurfirði - Sumarliði Ísleifsson ræðir um Hugmyndina um norðrið. Ráðstefnugestir sletta úr klaufunum og geta fengið sér sundsprett.

 

20:30 Snæddur verður heimilislegur kvöldverður á Hótel Djúpavík og skemmtun fram eftir kvöldi. 


Gist í Árneshreppi (Hótel Djúpavík, Finnbogastaðaskóli, Norðurfjörður (ferðir um miðnætti)).

 

Sunnudagurinn 14. júní

09:00 
Lagt af stað til Hólmavíkur.

12:00 
Hádegismatur á Café Riis.

13:00-15:00 Opin málstofa í Bragganum um menningararf og jaðarmenningu.  Guðrún Ása Grímsdóttir: Rekastrandir og rétttrúnaður,   Andrea Harðardóttir: ,,Vestfirðir á miðöldum“. Samstarfsverkefni, Jón Jónsson: Á mörkum mennskunnar - förumenn í bændasamfélaginu, Kristinn Schram: Að innbyrða útrásina, Sigurjón Baldur Hafsteinsson: Hnattvæðing að neðan: Hið íslenzka reðasafn og nýfrjálshyggja og Bryndís Björgvinsdóttir: Menningararfur og kapítalismi


Katla Kjartansdóttir þjóðfræðingur stýrir umræðum að erindum loknum.

15.30 
Galdrasýningin skoðuð. 

17:00 
Brottför til Reykjavíkur. 

 

Útdrættir erinda

 

Andrea Harðardóttir: ,,Vestfirðir á miðöldum“. Samstarfsverkefni

Samstarfsverkefnið Vestfirðir á miðöldum, leit dagsins ljós á vordögum árið 2003. Að því standa aðilar sem hafa það að markmiði að auka þekkingu á sögu Vestfjarða, draga betur fram sérstöðu landshlutans, með það fyrir augum að varðveita og styrkja þar byggð, svara fræðilegum spurningum um svæðið, um sögu atvinnuhátta, menningar, lærdóms og samfélagsgerðar í samhengi við Íslandssöguna. Áhersla er lögð á þverfaglegar rannsóknir, þar sem ólíkar fræðigreinar deila aðferðum og viðfangsefnum til að ná fram heildstæðri mynd.

Svæðið hentar vel til rannsókna þar sem það er afmarkað landfræðilega en jafnframt í góðum tengslum við aðra landshluta auk þess sem heimildir eru fjölskrúðugar. Auk rannsóknanna er unnið að því að renna styrkari stoðum undir menningatengda ferðaþjónustu og nýta þá þekkingu sem til verður við rannsóknir, með útgáfu á efni og miðlun af ýmsum toga.

Höfðingjasetrið, Vatnsfjörður við Djúp, hefur fram að þessu verið í brennidepli. Þar er sagan tengd við umhverfið á marga vegu með fornleifauppgreftri, könnun á rituðum heimildum og rannsóknum á menningarlandslagi. Sýning hefur verið sett upp í Vatnsfirði, þar sem nýjustu uppgötvunum er miðlað og fólk getur fylgst með uppgreftrinum þegar hann stendur yfir.

Á ráðstefnum og málþingum á vegum verkefnisins hefur sjónum verið beint að einstaka þáttum í vestfirskri sögu, svo sem göldrum, kaþólskum sið í fortíð og nútíð, og síðast en ekki síst, því hlutverki sem Vestfirðir hafa leikið í Íslandssögunni.

Bryndís Björgvinsdóttir: Menningararfur og kapítalismi

Varðveisla menningararfs er eitt af kennimerkjum þess að vera nútímamaður. Í þessu erindi verða skoðuð tengsl menningararfs og kapítalisma, enda hvorutveggja skilgetin afkvæmi síðustu áratuga. Viðtöl fyrirlesara við aðstandendur Þorrablóts Bolvíkinga, Torfusamtökin og íslenskar þjóðbúningasaumakonur vörpuðu áhugaverðu ljósi á gildi íslensks menningararfs á dögum hins svokallaða „góðæris“. Í erindinu verða einnig skoðuð tengsl menningararfs og kapítalisma út frá kenningum Freud um melankólíu og sorg - sem og vangaveltum ýmissa þjóðfræðinga um menningararf, ímyndir og túrisma.

Davíð Ólafsson: Heimssýn af hlaðinu á Klúku

Í erindinu verður litast um af bæjarhlaðinu hjá Sighvati Grímssyni bónda á Klúku (1869-1873), skimað til næstu bæja sem og vítt um heim í tíma og rúmi. Með hliðsjón af dagbókum Sighvats og varðveittum handritum verður leitað eftir innsýn í bókmenningu og heimssýn Strandamanna á síðari helmingi nítjándu aldar.

Guðbrandur Benediktsson: Hugvekja um sögusýningar

Í (ör)erindi þessu verður fjallað um ákveðna þætti varðandi sögusýningar á Íslandi. Þó svo að framsetningin verði á léttum nótum, er undiraldan þung og nokkrum áleitnum spurningum verður varpað fram: Hvaða saga er það sem ber fyrir augu á söfnum, sýningum og setrum um land allt – og hver eru efnistökin? Sneiða menn hjá myrkum þáttum sögunnar á slíkum sýningum og forðast það sem getur valdið deilum og er vandmeðfarið? Er afþreying og skemmtun í slíkri miðlun mikilvægari en „sannleikurinn“?

Guðrún Ása Grímsdóttir: Rekastrandir og rétttrúnaður

Í erindinu verður farið nokkuð yfir eignarhald kirkna á rekaströndum á Vestfjörðum á fyrri öldum og hugað að því hvernig kirkjur eignuðust og nýttu reka og önnur hlunnindi í fjöru. Leitað verður heimilda í máldögum sem prentaðir eru í Íslenzku fornbréfasafni. Í ljósi þess að kirkjur áttu drjúgan hluta rekastranda á þessu svæði og voru því drottnandi vald yfir möguleikum strandbúa til þess að afla sér fæðu og skjóls, verður leitast við að greina skyldurækni almennings við boð kirkjunnar og í því skyni leitað í vísitasíubækur 17. aldar þar sem fá má nokkra vitneskju um kirkjurækni almennings. Jafnframt verður hugað að veraldlegu efni í handritum af Vestfjörðum og Ströndum frá fyrri öldum sem andstæðu við prentuð guðfræðirit á tímum rétttrúnaðar.

Gunnvör Karlsdóttir: Skilaboð Selkollu

Viðureign Guðmundar Arasonar góða (1161–1237) við óvættina Selkollu í Steingrímsfirði er nefnd í Íslendinga sögu Sturlu Þórðarsonar en nánari frásagnir af henni eru varðveittar í helgisagnaritun og kveðskap um Guðmund frá 14. öld. Þar ber hæst Guðmundar sögu Arngríms ábóta. Selkolluþátturinn er merkilegur fyrir margra hluta sakir. Í fyrsta lagi veitir varðveisla hans ein og sér vísbendingar um ritstefnu þeirra höfunda sem frá Selkollu greina. Í öðru lagi er frásögnin til marks um umdeildan þátt í trúarviðhorfum Guðmundar sem hugsanlega má rekja til fornkirkjunnar. Í þriðja lagi koma fram viðhorf 14. aldar helgisagnaritara til valdmarka höfðingja og kirkju eins og Torfi H. Tulinius hefur bent á. Síðast en ekki síst er Selkolluþátturinn minnisvarði um litríkan kima djöflafræði miðaldakirkjunnar og frásagnarlist 14. aldar.

Jón Jónsson: Á mörkum mennskunnar - förumenn í bændasamfélaginu 

Í einni af bókum sínum sagði langamma mín, Guðbjörg á Broddanesi, að hún hefði nú eiginlega aldrei verið partur af mannfélaginu. Hún hafi í mesta lagi lafað í röndinni á því. Og fyrst húsfreyjur á Ströndum hafa upplifað sig utangarðs í íslenska bændasamfélaginu, er líklegt að ýmsir aðrir hópar hafi verið töluvert utangátta. Þetta á ekki síst við um förumenn og umrenninga, sem eru að mörgu leyti táknmynd þeirra einstaklinga sem voru algjörlega utangarðs í samfélaginu, enda birtast þeir gjarnan í sögum og sögnum nánast sem yfirnáttúrulegar verur, rétt eins og álfar og tröll og aðrar vættir. En þótt flakkararnir væru utangarðsmenn, komu þeir til byggða til að fá mat og húsaskjól næturlangt. Þannig brúuðu þeir bilið milli yfirnáttúrunnar og þess heims sem menn þekktu og býlið afmarkaði. Þessi jaðarhópur sem lafði í röndinni á mannfélaginu var á sífelldri hreyfingu yfir landamærin, rauf mörkin milli veraldarinnar innanbúðar og utangarðs. Í fyrirlestrinum ætla ég að velta stöðu þessara umkomuleysingja fyrir mér og jafnframt að skoða sérstaka samkennd með þeim sem birtist í þjóðháttalýsingum Strandakvenna sem fæddust á 19. öld.

 

Kristinn Schram: Að innbyrða útrásina

Með hliðsjón af rannsóknum meðal Íslendinga erlendis verður fjallað um það hvernig íslenskar matarhefðir eru iðkaðar og leiknar bæði á mannamótum og í fjölmiðlum. Varpað verður ljósi á það baksvið ímynda af framandi og sérvitri þjóð á norðurhjara sem viðhaldið er í hnattrænum fjölmiðlum og sögulegum skírskotunum. Sjónum verður beint að því hvernig Íslendingar hafa tekið þessar ímyndir í sínar hendur og beitt þeim fyrir sig í þverþjóðlegum samskiptum. Tekin verða dæmi af samskiptum íslenskra námsmanna erlendis við heimamenn sem og útrásarvíkingana svokölluðu og þau skoðuð í ljósi hversdagslegrar valdabaráttu og íroníu.

Magnús Rafnsson: Hvalveiðar útlendinga á Ströndum á 17. öld

Fátt er um heimildir úr Kaldrananeshreppi enda hann utan alfaraleiða um Vestfirði og meira að segja þeir sem héldu norður í Trékyllisvík höfðu litla ástæðu til að fara þar um. Engu að síður bendir ýmislegt til að íbúarnir hafi á sautjándu öld haft meira samband við Evrópu en margir aðrir. Á Eyjum var starfrækt önnur af tveimur hvalveiðistöðvum í hreppnum sem sennilega hafa báðar verið notaðar í áratugi. Á Bölum komu að landi fyrstu basknesku hvalveiðiskipin og eflaust hafa Kaldrananeshreppsbúar notið viðskipta við hvalfangarana og kannski talið eðlilegast að þegja um ólöglega höndlun sína á tóbaki og minnast þó enn hve Frakkar voru djarftækir til kvenna.

Már Jónsson: Hvar var þremur körlum í eldinn kastað haustið 1654? 

Dagana 21. og 25. september 1654 voru Þórður Guðbrandsson, Egill Bjarnason og Grímur Jónsson dæmdir til dauða fyrir galdra á héraðsþingi í Árnesi í Trékyllisvík og brenndir. Færð verða rök fyrir því að það hafi verið gert strax að dómi gengnum á sjálfum þingstaðnum en ekki í gjánni Kistu við svonefndan Galdravog fjóra kílómetra þaðan, hvað sem líður sögnum og fullyrðingum þar að lútandi frá síðari hluta 20. aldar.

Rakel Valgeirsdóttir: Álagablettir í Árneshreppi

Nokkur athygli hefur á síðustu árum beinst að trú Íslendinga á álfa og álagabletti. Þessi athygli hefur þó að mestu beinst að þeim breytingum sem orðið hafa á trúnni og þeim nýjungum sem hún hefur bætt við sig í ljósi breyttrar búsetu í landinu. Ekki hefur mikið verið kannað hvort og þá hvernig álagatrúin hefur haldist við í íslenskum sveitasamfélögum en úr því hefur verið leitast við að bæta hér. Til grundvallar rannsókninni tók ég átta viðtöl við núverandi og fyrrverandi íbúa í Árneshreppi á Ströndum sumarið 2007 og spurði þá út í álagabletti og álfatrú. Einnig var notast við eldri viðtöl úr hreppnum sem varðveitt eru á Stofnun Árna Magnússonar í íslenskum fræðum sem og fræðilegar heimildir. Leitast var við að kanna hvort álagablettir væru fyrir hendi í hreppnum, hvernig álögin lýstu sér, hvort fólk virti þá og hvers vegna. Einnig var kannað hvort fólk tryði á tilveru álfa og hvort það héldi álfa eiga þá álagabletti sem til athugunar voru. Í ljós kom að mikið er af álagablettum á svæðinu og virkni þeirra margvísleg, flestir þeirra eru virtir enn í dag. Margir, en þó ekki allir viðmælenda minna trúðu á álfa og að álagablettir tilheyrðu þeim. Þeir sem ekki trúðu sáu ekki ástæðu til að raska álagablettum því þeim væri engin þægð í að rjúfa gamlar hefðir. Viðmælendur mínir sem trúðu ekki viðurkenndu þó að hafa verið aldir upp í álfatrú og vel gæti verið að það hafi áhrif á umgengni þeirra við blettina.

Sigurður Gylfi Magnússon: Óvænt endalok. Einsögurannsóknir á Ströndum

Rétt fyrir miðjan síðasta áratug 20. aldar ferðaðist ég með nokkrum vinum mínum upp að Gjögri í norðanverðri Strandasýslu. Þetta var um mitt sumar í fallegu veðri og Húnaflóinn var fullur af ís. Rekaviðadrumbar lágu víða í fjörum. Ég var nýkominn frá útlöndum eftir tæplega tíu ára dvöl í Bandaríkjunum og þetta ferðalag hafði undarleg áhrif á mig; ég fylltist óljósri bjartsýni yfir örlögum landsins en um leið setti að mér kvíða um hvert hlutskipti okkar ætti eftir að verða.


Síðar meir átti ég þess kost að ferðast þvers og kruss um Strandir með mönnum sem vissu sínu viti. Þeir fóru ekki neinar skipulegar ferðir um svæðið, heldur skráðu þeir gerðir sínar og hugsanir af mikilli kostgæfni fyrir rúmri öld. Þannig gat ég slegist í för með þeim og lagt í langferð; mér stóð sömuleiðis til boða að halda kyrru fyrir og tylla mér niður í baðstofunni á bænum Tindi í Kirkjubólshreppi í Strandasýslu á stilltu vetrarkvöldi einhvern tímann á síðari hluta 19. aldar. Dagbækur og önnur skrif bræðranna Halldórs og Níelsar Jónssona frá Tindi gerðu það að verkum að ég kynntist Ströndum miklu betur en í fyrri ferðinni.

Í fyrirlestrinum ætla ég að segja frá kynnum mínum af þessu 19. aldar fólki og óvæntum endalokum þeirra kynna. 

Sigurjón Baldur Hafsteinsson: Hnattvæðing að neðan: Hið íslenzka reðasafn og nýfrjálshyggjan

Hið íslenzka reðasafn (HÍR) var opnað í Reykjavík 23. ágúst 1997. Frá opnun hefur safnkostur og gestafjöldi safnsins verið að aukast. Frá byrjun hefur safnið verið áliti jaðarstofnun í íslenskri menningu vegna söfnunarstefnu sinnar og bætti síðan um betur með því að flytja starfsemi sína frá menningarmiðjunni Reykjavík út á land, til Húsavíkur árið 2004. Safnið hefur jafnframt verið álitið af erlendum gestum dæmi þeirrar jaðarmenningar sem þrífst hér á landi. Í þessu erindi mun ég ræða um hnattvæðingu að neðan (globalization from below) með sérstakri áherslu á hvernig horfa má á HÍR sem sérstakan fulltrúa þess besta sem menningarpólitík nýfrjálshyggjunnar hér á landi hefur staðið fyrir frá fyrrihluta tíunda áratug síðustu aldar.

Sumarliði Ísleifsson: Hugmyndin um norðrið

Í erindinu verður fjallað um þróun hugmynda umheimsins um norðrið, bæði almennt og hið ysta norður, frá öndverðu og fram á 20. öld. Rætt verður um samhengi þessara hugmynda, hlutverk þeirra og breytileika, bæði í tíma og rúmi, og könnuð sú tilgáta hvort tala megi um mörg eða margs konar norður, fremur en eitt og einstakt.

Viðar Hreinsson: Krossfesting og upprisa sauðkindarinnar

Erkidemón Viðar Hreinsson kynnir Svartárkotsverkefnið: /Svartárkot, menning- náttúra/. Fyrst rekur hann þær menningarsögulegu hugmyndir sem að baki liggja – um bók- og handritamenningu gamla bændasamfélagsins sem nú er löngu liðið undir lok og bíður upprisu. Þá fjallar hann um Bárðardal, Svartárkot og fræða- og kennslusetrið en lýkur svo máli sínu með hugleiðingum um leiðir RA til að veita rannsóknum og þekkingu demóna í nýsköpunarverkefni.

Ráðstefnan er styrkt af Menntamálaráðuneytinu og Menningarráði Vestfjarða

Áhugaverðir tenglar:

Sagnfræðingafélag Íslands 

www.sagnfraedingafelag.net
Félag þjóðfræðinga á Íslandi 

www.akademia.is/thjodfraedingar
Þjóðfræðistofa: 

www.icef.is 

ReykjavíkurAkademían 

www.akademia.is 

Ferðaþjónustan Kirkjuból

http://www.strandir.is/kirkjubol
Fróðleikur um Vestfirði:

www.vestfirdir.is 

Menningaráð Vestfjarða:  

www.vestfirskmenning.is 

Galdrasýningin á Ströndum 

http://www.galdrasyning.is
Myndlistarsýningar á Djúpavík:

www.inboxoutpost.in 

www.clausiniceland.com
Hótel Djúpavík – Gisting, minjasafn og veitingastaður í Djúpuvík

www.djupavik.is
Ýmislegt um Norðurfjörð:

http://www.nordurfjordur.is
Minja- og handverkshúsið Kört í Trékyllisvík

www.trekyllisvik.is
 

Strandir.is - Vefrit um málefni Strandamanna

www.strandir.is
 

Hótel Djúpavík - Gisting og veitingastaður í Djúpuvík

www.djupavik.is
 

Galdrasafnið á Hólmavík

www.galdrasyning.is
 

Sauðfjársetrið

www.strandir.is/saudfjarsetur
Café Riis 

www.caferiis.is
Malarhorn – Malargisting 

http://malarhorn.is
Strandabyggð

http://www.strandabyggd.is
